
				এই পাতাটির মুদ্রণ সংশোধন করা প্রয়োজন। 
মোহন অমনিবাস بين عامي 8
আপনি ভুল করছেন। কারণ দলিলে—”
বাধা দিয়া মিনিষ্টার কুপিত স্বরে কহিলেন, “শয়তান। স্কাউন্ডেল! কি বলব, আমাদের হাত-পা বেঁধে ফেলেছে। নইলে—হ ভাল কথা, তুমি কি ঐ দলিলের সন্ধান পেয়েছ?”
“হাঁ পেয়েছি। কিন্তু বিনিময়ে আপনাকে মিঃ পঙ্কজ সোমের পুত্র নির্দোষী সরোজকে । মুক্তি দিতে হবে।” মোহন শাস্ত কষ্ঠে কহিল। - - মিনিষ্টার চিন্তিত হইয়া পড়িলেন। কহিলেন, “যে ভয়ানক চার্জে সরোজ পড়েছে, , তাতে তাকে এমনি ছেড়ে দেওয়া কারুর পক্ষেই সম্ভব নয়; অথচ কেস যে মিথ্যা, তা ' প্রমাণ করাও সহজ নয়। এক্ষেত্রে আমি কি করতে পারি, মোহন ?” | মোহন তাহার রিভলভারটি টেবিলের উপর হইতে লইয়া পকেটে রাখিয়া কহিল, ।
“তা পারি।” মিনিষ্টার চিন্তিত মুখে কহিলেন, “কিন্তু তা’র আগে ওই ভিলেনটার আসল রূপ সাধারণের কাছে বা’র করে দিতে হবে। আচ্ছা, অল রাইট। আমি সম্মত , মোহন। কিন্তু কবে তুমি ওই দলিলখানা আমার হাতে দিতে পারবে ?”
“এই মুহুর্তে ?” মিনিষ্টার সকল কিছু ভুলিয়া চীৎকার করিয়া উঠিলেন। মোহন কহিল, “আবার সাজেন্ট এসে হাজির হচ্ছে। একটু সংযত হয়ে কথাবার্তা বলুন।”
সত্যই সাজেন্ট আসিতেছিল ; মিনিষ্টার উচ্চ স্বরে কহিলেন, “না না, কোন প্রয়োজন নেই।”
সাজেন্ট বাহির হইয়া গেল। মোহন পকেট হইতে রায়সাহেব প্রদত্ত ক্ষুদ্র গোলকটি বাহির করিয়া কহিল, “আর একটি শর্ত আছে, মিনিষ্টার।”
গোলকটি দেখিয়া মিনিষ্টারের চক্ষু দুটি অস্বাভাবিকরূপে উজ্জ্বল হইয়া উঠিয়াছিল। তাহার বক্ষ-স্পন্দন দ্রুততর হইতেছিল। তিনি বদ্ধ নিঃশ্বাসে কহিলেন, “কি শর্ত মোহন ?” মোহন গোলকের ভিতর হইতে অতি সন্তপণে অতি মসৃণ কাগজখানি বাহির করিতে করিতে কহিল, “শর্ত এই যে-মুহুর্তে সরোজ মুক্তি পাবে, সেই মুহূর্তে এই দলিলখনি আমি আপনার সম্মুখে পুড়িয়ে ফেলব।” இ.
মোহনের মুখে এক অদ্ভুত জাতের হাসি ফুটিয়া উঠিল। সে কহিল, “মনে কিছু । করবেন না। লোভ বড় ভয়ানক জিনিস। একবার তা’র কবলে পড়লে মানুষ আর মানুষ থাকে না। যেমন অমানুষ করেছে এই রায়সাহেবকে, তেমনি অমানুষে যদি আপনিও পরিণত হন, তবে বিস্মিত হবার কিছু থাকবে না। সুতরাং......”
ইতোমধ্যে দলিলটি মোহন টানিয়া বাহির করিল। দলিলের দিকে চাহিয়া মিনিষ্টারের মুখ সমুজ্জল হইয়া উঠিল। তিনি আগ্রহ-ব্যাকুল হস্ত প্রসারিত করিয়া মোহনের হাত হইতে দলিলটি টানিয়া লইয়া দলিলের উপর ঝুঁকিয়া পড়িয়া দেখিতে লাগিলেন।
মহল রবে দাড়াইয়া মিনিষ্টারের দিকে একদৃষ্টে চাহিয়াছিল। সহসা মোহন দেখিল,

